
टोल प्लाजा पर महिला स्टाफ
3468. श्रीमती वानसुक साइमः 
क्या सड़क परिवहन और राजमार्ग मंत्री यह बताने की कृपा करेंगे किः
(क) क्या भारतीय राष्‍ट्रीय राजमार्ग प्राधिकरण (एनएचएआई) ने लिंग आधारित समानता को बढ़ावा देने के प्रतीक स्वरूप अंतरराष्ट्रीय महिला दिवस पर 8 मार्च को प्रत्येक राज्य तथा संघ राज्य क्षेत्र में शहरी इलाके के निकट स्थित कम से कम एक प्लाजा पर दिन की शिफ्ट में टोल संग्रहित करने के लिए सभी महिला कर्मचारियों को तैनात करने का निर्णय लिया है;

(ख) क्या एनएचएआई इस पहल को दोहराने का विचार रखती है और यदि यह सफल रही, तो इसे अगले तीन माह के भीतर एनएचएआई द्वारा संचालित सभी टोल प्लाजा पर अपनाया जाएगा; और
(ग) क्या एनएचएआई गश्त लगाती एम्बुलेंस के माध्यम से प्रशिक्षित चिकित्सकों तथा चिकित्सा-सहायकों द्वारा एक्सप्रेसवे/राजमार्गों पर आपात चिकित्सा देखभाल प्रदान करने पर भी विचार करेगा?

उत्‍तर
सड़क परिवहन और राजमार्ग मंत्रालय में राज्‍य मंत्री

(श्री मनसुख एल. मांडविया)
(क):
अंतरराष्‍ट्रीय महिला दिवस पर, भारतीय राष्‍ट्रीय राजमार्ग प्राधिकरण ने अपने क्षेत्रीय अधिकारियों को उनके क्षेत्राधिकार के अंतर्गत शहरी क्षेत्र के निकट कम-से-कम एक टोल प्‍लाजा पर दिन की शिफ्ट में सभी महिला टोल फीस संग्रहण स्‍टाफ की तैनाती की संभावना का पता लगाने के लिए अनुदेश दिए हैं। परिपत्र के अनुसार, महिलाओं के सुरक्षा मुद्दों को ध्‍यान में रखते हुए टोल प्‍लाजाओं का चयन किया जाना था। इस नई पहल को केवल प्रायोगिक आधार पर परखा जाना है। पुरुष स्‍टाफ को राष्‍ट्रीय राजमार्ग प्रयोक्‍ताओं से फीस के संग्रहण के लिए टोल प्‍लाजाओं पर अपने नियोक्‍ताओं द्वारा तैनात किया जाना जारी रहेगा। 
(ख):
जी, नहीं। अभी निर्णय नहीं लिया गया है, यह केवल प्रायोगिक आधार पहल है, ब्‍यौरों का विश्‍लेषण करने के पश्‍चात आगे की कार्रवाई की जाएगी। 
(ग): जी, हां। तथापि, भारतीय राष्‍ट्रीय राजमार्ग प्राधिकरण राजस्‍थान और उत्‍तर प्रदेश राज्‍य में  उन्‍नत घटना प्रबंधन परियोजनाओं की प्रायोगिक परियोजना शुरू करने की प्रक्रिया में है। इन परियोजनाओं के अंतर्गत इन राज्‍यों में भारतीय राष्‍ट्रीय राजमार्ग प्राधिकरण के राष्‍ट्रीय राजमार्गों पर ऐंबुलेंसें, टो-अवे क्रेनें और पेट्रोल वाहन तैनात किए जाएंगे। ऐंबुलेंसों और पेट्रोल वाहनों पर पराचिकित्‍सक तैनात किए जाएंगे। देशभर में घटना प्रबंधन सेवाओं को सुदृढ़ करने के लिए भी ऐंबुलेंसों और पेट्रोल वाहनों के लिए मानकों की एकरूपता प्राप्‍त करने के लिए निदेश जारी कर दिए गए हैं। 
*****
